
2.0 PERKEMBANGAN DRAMA
 Sebelum siaran televisyen diperkenalkan di Malaysia khusunya di
 Semenanjung , iaitu sebelum lagi drama tv mula diusahakan, bentuk lakonan Melayu
 telah lama wujud dalam kehidupan masyarakat Melayu. Bentuk-bentuk lakon yang
 berbagai-bagai jenis itu pula disalurkan melalui beberapa cara. Yang paling lama
 tradisinya ialah bentuk lakon atau drama yang dipersembahkan di pentas.
 Kemudiannya ianya diikuti oleh drama melalui media yang leboh luas
 penyebarannya, iaitu menerusi filem dan radio.
 2.1 Perkembangan Drama Melayu
 Tradisi drama Melayu di pentas boleh disusur balik sampai ke zaman orang-
 orang Melayu masih lagi berfahaman animisme, seperti mana drama-drama yang
 terdapat pada bangsa-bangsa kuno yang lain, drama Melayu pada peringkat awal
 mempunyai pertalian yang erat dengan perlakuan dan tataupacara keagamaan dan
 perubatan tradisional yang bersifat spiritual. Kepercayaan kepada wujudnya
 semangat pada setiap benda atau gejala alam membuat masyarakat Melayu purba
 merasakan batapa perlunya semangat-semangat tersebut. Mereka percaya bahawa
 roh atau semangat nenek moyang yang telah lama meninggal dunia masih
 berkeliaran di sekitar mereka. Beberapa upacara harus pula dilakukan sama ada
 untuk menenangkan roh itu atau sebagai media perhubungan antara anak cucu yang
 masih hidup dengan nenek moyang yang telah mati.
 Dengan itu muncullah perlakuan-perlakuan magico-ritual [2] di kalangan
 masyarakat itu. Unsur-unsur magico-ritual ini pula menjadi bahan inspirasi seni yang
 penting. Wayang Kulit Jawa adalah dipercayai berkembang dari ritual seperti ini, di
 mana berlakunya percubaan dan usaha untuk menghubungi roh nenek moyang
 melalui patung-patung kulit. Begitu jugalah dengan permainan wayang kulit kuno
 yang bernama Murwakala yang digunakan untuk menghalau roh-roh yang
 mengganggui kanak-kanak yang lemah semangat.
 [2] Magico Ritual ialah tarian pendamaian serta tarian sewaktu musim menuai, termasuk "laut-tuai" iaitu tarian masyarakat nelayan di Calabria dan tarian musim menuai anggur di Tuscany.

Maka secara perlahan-lahan tetapi bersungguh-sungguh kepercayaan
 animisme serta upacara ritualnya menjadi penggerak kepada kegiatan seni di
 kalangan masyarakat Melayu prasejarah. Kegiatan seni drama ini hidup bertambah
 subur lagi dengan adanya perwarisan khazanah mitos dan lagenda yang kaya
 dikatakan dibawa dari Asia Tengah semasa perpindahan besar-besaran kaum
 Melayu Deutro dari kawasan Yunan di China kepada persembahan yang semakin
 hari semakin berkembang. Dengan kemasukan peralatan muzik yang masih di
 peringkat sederhana juga menambahakan lagi kadar perkembangan drama Melayu
 Kuno. Peralatan-peralatan ini pada mulanya banyak diperbuat daripada kayu, buluh
 dan kulit. Apabila terjumpanya teknologi logam khususnya teknologi gangsa pula
 memperkayakan kumpulan alat muzik. Gamelan misalnya dipercayai berakar umbi
 dari zaman ini.
 Apabila pengaruh budaya India yang sekian lama menular antara tahun 100
 Masihi hinggan 1000 Masihi, mencapai kesempurnaan kesannya, seni drama Melayu
 bertambah kaya lagi khusunya dari segi bahan cerita. Pengaruh itu mambawa empat
 aspek budaya iaitu unsur Brahmanisme, [3] kemasukan epik-epik Hindu khusunya
 Ramayana dan Mahabrata; cerita-cerita kelahiran Buddha atau Jataka dan corak
 serta gaya tarian India, Pemuja dewa Shiva unsur Brahmanisme menyediakan asas
 pengaruh keagamaan dalam persembahan wayang atau drama. Sedangkan cerita-
 cerita epik Ramayana dan Mahabrata menjadi sumber bahan perwayangan. Begitu
 juga cerita-cerita Jakarta yang datang bersama agama Buddha mazhab Hianayana.
 Pengaruh Jataka lebih berkesan di wilayah yang menerima agama Buddha seperti
 Negeri Thai dan Burma.
 Dengan fahaman Brahmanisme, timbullah konsep god-king, di mana seorang
 raja itu dianggap dewa atau penjelmaan dewa, selalunya Shiva atau Vishnu. Untuk
 memuja dan memuliakan bentuk perwayangan, sama ada tarian atau drama, akan
 diadakan di istana-istana. Dengan itu juga memulakan tradisi perwayangan istana.
 Epik-epik tadi menjadi sumber penceritan dan perwayangan yang sungguh subur.
 Epik-epik ini pula sangat tebal dengan pengaruh Brahmanisme. Rama dalam epik
 Ramayana telah dikatakan penjelmaan dari dewa Vishnu.
 [3] Brahma merupakan Dewa Hindu pencipta dan salah satu daripada Trimurti, Trimurti yang lain ialah Vishnu dan Siva.
 http://ms.wikipedia.org/wiki/Siva
 http://ms.wikipedia.org/wiki/Vishnu
 http://ms.wikipedia.org/w/index.php?title=Trimurti&action=edit&redlink=1
 http://ms.wikipedia.org/w/index.php?title=Dewa_Hindu&action=edit&redlink=1

Begitu juga dengan krishna dalam Mahabrata. Epik-epik ini menonjolkan
 keistimewaan dan keluhuran golongan pemerintah atau ksatriya. Dalam aspek ini
 digambarkan yang kuasa raja adalah mutlak dan tanggungjawab rakyat adalah untuk
 patuh dan setia pada raja tanpa ragu-ragu. Oleh itu persinambungan tradisi epik-epik
 itu terus dihidupkan di istana demi “keselamatan” raja dan mencapai kepuasan
 spritual. Dengan itu tradisi Ramayana dan Mahabrata menerap dan menetap di
 kalangan masyarakat Melayu dan Nusantara amnya.
 Antara lebih kurang tahun 1300 Masihi hingga 1700 Masihi, alam Melayu
 menerima pengaruh baru yang memberi kesan yang sungguh mendalam kepada
 kebudayaan dan seni budaya Melayu menerima pengaruh baru yang di bawa masuk
 oleh para ulama dari Timur Tengah. Selain daripada membawa satu kepercayaan
 baru yang berpegang kepada konsep Tuhan Yang Maha Esa, para penyebar agama
 ini juga membawa bersama mereka tradisi lisan daripada kawsan Timur Tengah.
 Melalui mereka masyarakat tempatan mengenali kisah-kisah yang berasal dari Arab,
 Parsi, Mesir dan lain-lain kawasan Timur Tengah. Hasil-hasil sastera ini
 kemudiannya disesuaikan oleh masyarakat Melayu dan diterima sebagai sebahagian
 daripada kesusasteraan Melayu tersendiri. Termasuk di dalam golongan ini ialah
 legenda-legenda Islam yang banyak berkisar pada watak pahlawan seperti Saiyidina
 Hamzah. Cerita-cerita legenda Islam ini sangat digeamri oleh masyarakat tempatan.
 Corak penceritaanya tidak banyak berbeza dari epik Hindu Ramayana atau setelah
 di “Melayu”kan menjadi Seri Rama, yang banyak berkisar kepada perlakuan wira.
 Kedua-dua wira, baik dalam epik. Hindu mahupun dalam legenda Islam,
 memperjuangkan nilai-nilai yang baik dan luhur. Cuma watak legenda Islam
 disanjung lebih kerana perjuangan sucinya adalah semata-mata kerana Allah.
 Dengan demikian sehingga ke ambang kemasukan pengaruh barat,
 masyarakat tempatan sudah mempunyai khazanah tradisi penceritaan yang sungguh
 kaya. Pecahan-pecahan cerita dari epik Ramayana dan Mahabrata sudah cukup
 subur untuk menyambung hayat kegiatan perwayangan istana. Kehadiran cerita-
 cerita dari Timur Tengah dan legenda-legenda setelah datangnya agama Islam
 menambahkan lagi kekayaan bahan.

Kedatangan pengaruh Barat, khususnya dengan penjajahan menyeluruh
 dalam abad ke-19 Masihi, mengakibatkan pendedahan kepada bentuk kebudayaan
 dan seni budaya Eropah. Bagi tanah Melayu pendedahan kepada Barat lebih
 tertumpu kepada pengaruh budaya dan keseniaan Inggeris, kerana bangsa itulah
 yang berjaya menjajah Tanah Melayu.
 Pengaruh Inggeris dalam kegiatan teater Melayu nampak nyata semasa seni
 drama Bangasawan kian hampir ke zaman kemerosotannya. Pada waktu itu,
 kumpulan-kumpulan bangsawan telah menamankan diri mereka sebagai Opera, satu
 nama dan konsep yang khusus di Eropah. Seterusnya kumpulan Bangsawan yang
 kemudiaanya lebih dikenali sebagai kumpulan Opera mempersembahkan pula
 cerita-cerita yang dipadankan dari sastera Inggeris khususnya cerita-cerita
 Shakspeare seperti Merchant of Venice, Othello dan Hamlet mendapat tempat dalam
 repertoir Bangsawan.
 Setelah merosotnya Bangsawan dengan kemunculan sandiwara, tanggapan seni
 drama sudah kuat dipengaruhi oleh konsep Barat. Konsep teater seperti realisme,
 sur-realisme dan absurdisme mula menjadi obsesi di kalangan penggiat dan
 penggemar seni drama Melayu. Sehingga ke tahap mutakhir kini kegiatan seni
 drama Melayu berpaksikan konsep Barat.
 2.2 Drama Pentas
 Kedudukan teater Melayu pada peringkat awal ada istimewa kerana
 kegiatanya tertumpu di istana. Persembahan teater pada zaman feudal itu menjadi
 sebahagian penting dari uasaha pemupukan rasa kagum dan takjub akan kedudukan
 golongan istana khususnya raja yang memerintah. Teater memenuhi acara-acara
 khas dan khalayak penonton terdiri daripada golongan elit feudal-bangsawan dan
 pembesar.
 Bagi penggiat seni teater pada masa itu, kedudukan dan corak hidup mereka
 turut sama menjadi istimewa. Mereka merupakan golongan profesional memberi
 tumpuan mental dan fizikal sepenuhnya kepada kegiatan seni. Tidak kira sama ada
 tugas mereka sebagai dalang atau pemuzik atau pelakon, mereka mendapat

penghormatan. Merekalah penyambung satu tradisi penting yang dapat
 mencanangkan keagungan dan kelebihan golongan diraja.
 Corak-corak cerita yang dipersembahakan melalui seni teater masa itu juga
 menunjukkan unsur memuja dan mengangunkan golongan raja. Cerita-cerita ini yang
 dipersembahkan melalui bentuk teater wayang kulit, misalnya mengulangi dan
 menegaskan secara halus akan keistimewaan golongan raja. Dengan itu bentuk
 teater seperti wayang kulit dapat bertahan di bawah naungan dan sambutan
 golongan istana. Kesannya wayang kulit telah berkembang dengan hebatnya
 menjadi satu bentuk seni teater yang popular dalam suasana feudal dahulu kala.
 Perkembangan wayang kulit meliputi keseluruhan nusantara dan beberapa bahagian
 di Asia Tenggara.
 Di Tanah Melayu ada tiga jenis wayang kulit yang terkenal iaitu Wayang
 Melayu, Wayang Jawa dan Wayang Siam. Wayang Melayu dan wayang Jawa
 dianggap sebagai bawahan dari tanah Jawa sedangkan Wayang Siam adalah hasil
 dari pengaruh wayang Khon Thai. Ketiga-tiga menggunkan panggung dan
 mempersembahkan cerita dalam Bahasa Melayu. Wayang Melayu menggunakan
 patung kulit yang agak sederhana dengan hanya satu tangan bergerak. Wayang
 Jawa pula menggunakan patung kulit yang mempunyai dua tangan yang boleh
 bergerak. Ukirannya adalah lebih terperinci dan halus. Wayang Jawa di Tanah
 Melayu tidak sama ertinya dengan Wayang Jawa di Jawa. Di Jawa istilah ini
 difahamkan sebagai satu bentuk wayang kulit untuk menceritakan sejarah Jawa
 khusunya perjuangan Diponegoro. [4] Sedangkan di Tanah Melayu ianya bermaksud
 yang wayang itu adalah berunsur Jawa. Repertoir cerita dan patung-patung yang
 digunakan dalam keduanya adalah berbeza.
 Wayang Siam adalah untuk penyampaian cerita-cerita Ramayana versi Thai.
 Petung-patung kulitnya adalah diukir dengan cantik dan teliti. Ia menyerupai bentuk-
 bentuk kostum penari pantomin Thai yang dikenali sebagai Khon. Wayang ini sangat
 terkenal di kawasan-kawasan berhampiran sempadan Thai- Tanah Melayu.
 [4] Pangeran Diponegoro (11 November 1785 - 8 Januari 1855) ialah seorang putera Indonesia yang menentang Belanda secara terbuka, dan mendapat simpati rakyat sehingga tercetusnya Perang Diponegoro. Pada tahun 1830, Belanda berjaya menangkap beliau dan 15 000 pejuang bersamanya telah terkorban. Beliau kemudian dibuang negeri ke kota Makassar oleh pihak Belanda.
 http://ms.wikipedia.org/wiki/Makassar
 http://ms.wikipedia.org/wiki/1830
 http://ms.wikipedia.org/wiki/Belanda
 http://ms.wikipedia.org/wiki/Indonesia
 http://ms.wikipedia.org/wiki/Putera
 http://ms.wikipedia.org/wiki/1855
 http://ms.wikipedia.org/wiki/8_Januari
 http://ms.wikipedia.org/wiki/1785
 http://ms.wikipedia.org/wiki/11_November

Wayang-wayang kulit Tanah Melayu juga memainkan cerita-cerita di
 Ramayana, Mahabrata, Panji dan legenda Amir Hamzah. Namun demikian repertior
 cerita Ramayana merupakan bahan perwayangan yang paling digemari di Tanah
 Melayu. Selain daripada wayang kulit, ada beberapa bentuk teater lain di Nusantara
 khususnya di Jawa. Satu bentuk wayang yang dianggap paling awal ialah Wayang
 Beber. Wayang beber dipersembahakan dengan dalang membuka gulungan kertas
 yang mengandungi lukisan-lukisan. Sambil memaparkan kertas, dalang bercerita
 berdasakan lukisan pada bahagian gulungan yang dipamerkan. Wayang beber
 kemudiannya lenyap bila pengaruh wayang kulit memuncak.
 Bentuk wayang yang menggunakan patung yang diperbuat dari kayu juga
 terdapat di Jawa. Salah satu jenis disebut sebagai Wayang Golek yang memainkan
 cerita-cerita Amir Hamzah atau dikenali cerita-cerita Menak. Sedangkan wayang
 Klitik pula membawa cerita Damar Wulan dari Majapahit.
 Tidak bererti bahawa teater tradisional di Nusantara hanya berkisar sekitar
 penggunaan patung sama ada kulit atau kayu semata. Bentuk teater yang
 menggunakan manusia sebagai pemegang watak yang wujud. Keadaan ini dapat
 dilihat dengan adanya tarian Wayang Topeng. Wayang topeng menggunakan penari-
 penari yang bertopeng untuk menari dan menceritakan episod-episod dari cerita
 Panji. Adalah dipercayai yang bentuk wayang ini terkenal di sekitar abad ke-14
 apabila cerita-cerita panji mendapat tempat dalam masyarakat Jawa khusunya.
 Lanjutan dari penggunaan manusia sebagai pemegang watak dalam wayang
 topeng lahirlah Wayang Orang. Ini merupakan drama tari yang ditaja oleh istana
 Jawa. Wayang orang tidak lagi menggunakan topeng. Ianya membawa kisah-kisah
 keagunan kerajaan dahalu kala beserta mitos-mitos yang berkaitan dengan kerajaan
 itu. Wayang bentuk ini sangat digemari raja-raja malah Betara Majapahit pernah
 menyertai dalam persembahan. Ramayana dan Mahabrata kemudiannya
 dimasukkan dalam persembahan wayang orang. Sebagai sebuah bentuk seni yang
 dipertontonkan wayang orang juga bergantung kepada kostum selain dari gerak tari
 yang halus. Pada mulanya pakaian biasa di istana digunakan. Kemudiannya kostum

yang lebih inda direka khas supaya sesuai dengan gaya perwayangan yang telah
 dibiasakan oleh tradisi wayang kulit.
 Di Tanah Melayu bentuk teater yang menyerupai wayang orang di Jawa ialah
 Makyung. Bentuk teater ini sangat terkenal di istana Kelantan. Bentuk wayang ini
 mengadumkan aspek-aspek drama seperti gerak lakon, pengucapan dialog,
 nyanyian dan gerak tari. Setiap persembahan diiringi permainan muzik yang
 mengandungi antaranya alat-alat bertali iaitu rebab, pukulan gendang dan tawak-
 tawak-tawak serta serunai; satu alat tiupan. Makyung bergantung kepada cerita-
 cerita rakyat atau penglipur lara yang telah diperturunkan.
 Satu aspek yang ketara pada Makyung ialah aspek ritualnya. Sebelum
 permulaan sesuatu persembahan itu diadakan beberapa upacara yang diketuai oleh
 dukun. Antaranya termasuklah upacara “Sembah Rebab”[5] yang tidak dipisahkan
 dari persembahan biasa. Ada pendapat mengatakan aspek ritual dalam Makyung
 wujud kerana asal usul Makyung adalah berkait rapat dengan permujaan Ma Hiang-
 iaitu semangat ibu- yang menjaga hasik tanaman di zaman animisme.
 Disebabkan penjajahan kuasa Barat di Tanah Melayu bermula dari tahun
 1511 Masihi apabila Portugis meruntuhkan kesultanan Melayu Melaka, kuasa dan
 pengaruh Barat berkembang di seluruh Nusantara. Raja-raja hanya dikatakan
 berkuasa di atas hal-hal adat istiadat dan agama sahaja. Sebenarnya adat istiadat
 dan agama tidak mempunyai sebarang pengaruh dan kesan secara langsung
 kepada kemajuan material yang dikejar oleh kuasa Barat. Dengan demikian raja-raja
 telah kehilangan sumber pendapatan yang lumayan. Kedudukan raja di mata rakyat
 juga sudah jatuh. Malah sudah ada sebahagian rakyat yang berusaha untuk
 mendekati malah bekerja dengan penjajah dan dengan itu menjauhkan diri daripada
 raja. Keadaan ini menimbulkan beberapa kesan kepada perkembangan dan kegiatan
 teater istana.
 [5] Sembah Rebab ialah upacaya pembukaan Makyong dengan lagu "Mengadap Rebab" diikuti dengan tarian, lakonan dan muzik

Kesan yang paling dirasai ialah kurangnya keupayaan raja-raja untuk
 membiayai pertunjukan atau persembahan wayang yang gilang-gemilang seperti
 dahulu. Selama ini, para penari, ahli muzik dan lain-lain individu yang terlibat dengan
 kegiatan perwayangan di istana adalah bertugas sepenuh masa. Mereka
 mempersembahkan pada waktu-waktu yang dikehendaki oleh raja dan pada waktu
 selebihnya digunakan untuk latihan.keadaan itu membuatkan mereka mencapai
 ketinggian mutu persembahan. Oleh kerana tugas sepenuh masa mereka adalah
 khas untuk mengadakan persembahan di istana, keperluan asas, makanan dan
 pakaian mereka adalah ditanggung oleh istana. Sebelum kedatangan kuasa
 penjajah, raja-raja dapat membiayai kumpulan-kumpulan yang besar yang dianggotai
 oleh berpuluh-puluh orang. Apabila penjajah mengambil alih kuasa, raja- raja ini
 hanya diberi elaun tahunan atau bulanan. Elaun begini tidaklah mencukupi untuk
 menampung segala kegiatan raja- raja seperti dahulu kala. Dengan demikian raja-
 raja terpaksa mengawal perbelanjaan, lalu perkara yang tidak begitu diperlukan
 terpaksalah dilepaskan. Kegiatan perwayangan istana akhirnya menjadi satu acara
 yang mahal dan boleh dianggap membazir. Maka penari- penari dan orang-orang
 wayang istana meninggalkan istana yang pernah menjadi “payung seni”. Mulai dari
 sinilah mereka mula bergiat pula di kalangan rakyat jelata.
 Kekurangan pembiayaan membuat orang- orang wayang terpaksa mencari
 sumber rezeki sendiri. Dengan itu kegiatan perwayangan mengambil tempat kedua
 dalam hidup mereka. Kekurangan tumpuan ini pula membuat bentuk wayang ini
 kekurangan kehalusan seni pada persembahannya. Unsur penceritaan yang
 kompleks kian dipermudahkan untuk mencapai tahap persepsi masyarakat penonton
 yang sanagt sederhana pemikirannya. Lama-kelamaan unsur-unsur kelakar lucu
 dilebihkan untuk memikat hati penonton. Dengan demikian seni teater yang pernah
 menjadi medium bagi meriwayatkan keagungan dan keistimewaan golongan raja
 menjadi bahan hiburan semata- mata.
 Pada masa yang sama, pengaruh kekuasaan Barat semakin meluas. Sudah
 berlaku perubahan radikal dari segi struktur pentadbiran. Ini diikuti pula dengan
 keadaan sosial. Kuasa Barat membuka pintu kepada kemasukan bangsa- bangsa
 asing baik untuk membantu dalam pentadbiran mahupun dalam bidang ekonomi. Di
 Tanah Melayu, penjajah inggeris membawa masuk bersamanya askar- askar dari

Page 9
                        

India yang juga dikenali sebagai sepoi. Hampir kesemuanya dari wilayah utara India
 dan berbahasa Hindi. Kehadiran sepoi- sepoi ini mengakibatkan permintaan bentuk
 hiburan yang sesuai dan difahami oleh mereka.
 Akibatnya, masuklah Wayang Parsi ke Tanah Melayu. Wayang Parsi bermula
 dari Pulau Pinang dalam tahun 1870-an.67 Ianya juga dikenali sebagai Mendu.
 Wayang Parsi adalah sejenis teater India yang bercorak semiopera. Ianya
 menggunakan Bahasa Hindi. Sambutan yang didapati di Pulau Pinang adalah baik
 kerana selain daripada terdapat sepoi-sepoi, terdapat juga komuniti pedagang-
 pedagang India yang memahami Bahasa Hindi. Ada diantaranya berkahwin dengan
 orang- orang Melayu dan anak- anak mereka meminati dan memahami
 persembahan wayang parsi. Bentuk wayang ini memperkenalkan sejenis teater
 untuk tontonan masyarakat umum tanpa batasan kelas. Persembahannya
 mengandungi banyak- banyak lagu yang dinyanyikan secara korus. Cerita- cerita
 yang dibawa adalah ditimba dari cerita-cerita rakyat India yang penuh dengan unsur-
 unsur fantasi. Paling menarik bagi wayang parsi adalah penggunaan tirai yang dilukis
 secara realistik bagi latar-latar tertentu. Tumpuan lebih diberikan kepada keindahan
 lukisan di tirai-tirai daripada tumpuan kepada mutu lakonan. Keseluruhan pelakon itu
 pula ialah terdiri daripada lelaki.
 Apabila kumpulan wayang parsi meninggalkan Tanah Melayu ia telah
 meninggalkan kesan yang mendalam kepada konsep perwayangan di kalangan
 penggemar teater. Usaha yang telah bersungguh-sungguh telah dilakukan untuk
 mengadakan satu bentuk wayang yang sama dengan wayang parsi. Pada awal
 tahun 1880-an Tuan Mamat Masyhor daripada Pulau Pinang telah menubuhkan satu
 kumpulan pelakon-pelakon amatur atas permintaan Sultan Deli. Tujuan kumpulan ini
 ialah untuk mengadakan satu pertunjukkan yang menyerupai wayang parsi. Lalu
 lahirlah satu bentuk penyesuaian bentuk wayang yang terkenal itu tetapi
 menggunakan Bahasa Melayu menggantikan Bahasa Hindi dan dilakonkan pula oleh
 orang- orang Tanah Melayu, bukan lagi dari India.
 Dalam tahun 1885, sebuah kumpulan yang muncul bernama Pusyi Indera
 Bangsawan of Penang. Kumpulan ini diusahakan oleh Mamak Pusyi. Inilah
 kumpulan yang pertama menggunakan perkataan ”Bangsawan”.kumpulan ini

kemudiannya membuat lawatan- lawatan ke bandar- bandar besar seperti Singapura
 dan Medan di Sumatera. Sambutan yang diberikan kepada kumpulan ini adalah
 sungguh menggalakkan. Memandangkan perkembangan terbaru itu, beberapa buah
 kumpulan yang serupa ditubuhkan oleh beberapa pengusaha. Kumpulan- kumpulan
 ini termasuklah kumpulan Mamak Pusyi membantu memperkembangkan teater
 Melayu bercorak semiopera. Maka untuk jangka masa waktu yang panjang, iaitu
 sehingga ke masa pendudukan tentera Jepun, berkembang suburlah satu genre
 teater Melayu yang unik sekali, iaitu bangsawan.
 Bangsawan juga dikenali sebagai ”Opera”. Keadaan ini bermula bila seorang
 saudagar Cina yang dikenali sebagai Kapitan Ba Chik menubuhkan Yap Chow Tong
 Opera. Antara kumpulan- kumpulan bangsawan lain yang menggunakan gelaran
 opera adalah seperti Star Opera, Malayan Opera, Dean Star Opera, Dean Tijah
 Opera dan Nooran Opera.
 Pada peringkat awal bangsawan membawa cerita- cerita yang disadurkan dari
 bahan Wayang Parsi. Bahan- bahan cerita lain adalah dari sejarah tempatan, cerita-
 cerita rakyat, cerita-cerita pengaruh Islam, cerita-cerita China, cerita Indonesia dan
 cerita Thai. Di akhir-akhir perkembangannya kmupulan-kumpulan bangsawan juga
 memainkan cerita-cerita yang dipadankan dari karya-karya klasik Shakespeare.
 Bangsawan juga merupakan satu teater yang memperkenalkan penggunaan
 panggung dan pentas prosenium. [6] Kegunaan tirai-tirai yang dilukiskan dengan
 pemandangan yang dieksploit dengan bersungguh-sungguh. Persembahan
 bangsawan bergantung kepada pelakon-pelakon utama yang disebut sebagai
 ’bintang’. Bintang-bintang ini terdiri daripada empat kategori iaitu Seri Panggung,
 Orang Muda, Ahli lawak dan Jin Afrit. Populariti sesebuah kumpulan adalah
 bergantung kepada kebolehan dan kepandaian bintang-bintang ini.
 [6] Sebuah Proscenium teater adalah sebuah ruangan teater yang ciri utamanya adalah bingkai atau lengkung besar (dipanggil lengkungan), yang terletak pada atau dekat bahagian depan panggung. Penggunaan istilah "proscenium arch" dijelaskan oleh fakta bahawa dalam Bahasa Latin, panggung dikenali sebagai "proscenium", yang bermaksud "di depan pemandangan."

Mereka diberi kebebasan untuk melakukan apa saja gerak lakon yang dapat
 memikat penonton. Keadaan ini berlaku kerana cerita bangsawan tidak mempunyai
 skrip dan dalam banyak hal pelakon yang telah diberitahu jalan ceritanya oleh
 pengurus, akan menggunakan improvisasi. Unsur improvisasi ini kadang-kadang
 digunakan untuk menentukan panjang pendeknya persembahan. Kalau didapati
 sambutannya baik, bintang-bintang ini akan memanjangkan persembahan dengan
 unsur menghambat cerita seperti ’tarik’ dan ‘bernasib’. Unsur ini ialah memasukkan
 adegan nyanyian yang merayu-rayu. Nyanyian begini dilakukan oleh Seri Panggung
 pada adegan-adegan sedih. Keadaan ini ditambahkan lagi dengan adanya
 persembahan tarian atau nyanyian dalam masa pertukaran babak. Persembahan ini
 dikenali sebagai extra turn.
 Bangsawan juga menggunakan unsur gaya bebas bintang-bintangnya
 membuat bangsawan tidak realistik. Gerak-geri dan alunan suara adalah dilebih-
 lebihkan. Kesan-kesan khas dibanyakkan sehingga melebihi keadaan sebenar.
 Dengan itu terasa sekali kepalsuannya. Memang ianya mengejutkan, menakjubkan,
 mengasyikkan dan menghiburkan. Namun kesannya setakat hiburan sahaja.
 Tumpuan kepada penyatuan cerita dan lain aspek estetika tidak mendapat tempat.
 Lantaran itu tidak wujud kesinambungan yang sihat.
 Bangsawan hidup diatas glamour pelakon bintangnya dan ketakjuban unsur
 spektakularnya; bukan pada unsur-unsur moral atau falsafah pada persembahannya.
 Ianya mugkin sangat sesuai pada suatu masa di mana khalayak penontonnya terdiri
 daripada golongan sederhana pencapaian pengetahuan. Sesuai pada khalayak yang
 ingin lari dari keperitan hidup seharian kepada satu alam fantasi yang
 memungkinkan segala- galanya. Setelah peralihan masa serta perubahan sikap dan
 pemikiran masyarakat, Bangsawan tidak lagi berupaya memukau penontonnya.
 Satu aspek penting yang membuat Bangsawan berbeza sekali dari bentuk
 drama Melayu yang lain khususnya drama pentas yang terkemudian daripadanya
 ialah konsep ’profesionalisme’ yang diperkenalkannya. Kumpulan bangsawan
 merupakan kumpulan yang bersifat road-show. Ianya merantau dari bandar ke
 bandar untuk mengadakan pertunjukan.khalayal penonton perlu membeli tiket untuk
 menonton. Citarasa penonton diambil kira supaya pertunjukkan sentiasa laris dan

tauke mendapat keuntungan. Anak- anak wayang yang menjayakan persembahan
 bangsawan baik dari kalangan pelakon mahupun pekerja am adalah dibayar gaji
 tetap. Bekerja dengan kumpulan bangsawan menjadi sejenis pekerjaan pada masa
 itu. Mereka bergantung kepada kumpulan bangsawan untuk menyara hidup mereka
 dan sekeluarga sekalian. Ciri ini kemudiannya lenyap bersama- sama pembubaran
 kumpulan- kumpulan bangsawan.
 Kemerosotan bangsawan terjadi dalam tahun 1940-an, iaitu semasa dan
 selepas Perang Dunia Kedua. Sebelum peperangan lagi berlaku bintang-bintang
 bangsawan khususnya Seri Panggung dan Orang Muda yang meninggalkan
 kumpulan bangsawan kerana berkahwin lalu meninggalkan profesion wayang atau
 mendapat peluang lain. Tidak kurang juga yang mengundur diri kerana usia. Ramai
 pula yang melangkah ke bidang lakonan baru yang menarik minat ramai pada masa
 itu, iaitu bidang perfileman Melayu. Selain daripada faktor tenaga manusia,
 kerosakan harta benda seperti kerosakan perkakas wayang kerana peperangan juga
 menjadi satu sebab penting yang membawa kepada kelenyapan genre teater yang
 penuh spectacular ini.
 Beberapa buah kumpulan yang masih tinggal selepas Perang Dunia Kedua
 telah mengalihkan tumpuan kepada cerita-cerita yang disadurkan dari kesusasteraan
 barat terutama dari karya-karya shakespeare. Dalam masa ini penonton disajikan
 dengan kisah- kisah seperti Romeo and Juliet, Merchant of Venice, Hamlet dan
 Othello. Cerita- cerita ini mempunyai keseragaman yang paling terasa, iaitu ia
 mempunyai unsur silam atau sejarah. Ceritanya adalah berunsur romantik dan
 berlatarbelakangkan zaman lampau. Malah Hamlet dan Macbeth mempunyai latar
 belakang sejarah.
 Dalam masa yang sama muncul beberapa peminat teater Melayu yang
 berusaha untuk untuk terus menghidupkan tradisi drama Melayu. Harapan mereka
 agar kehilangan bangswan dapat digantikan oleh sesuatu yang baru. Golongan ini
 terdiri daripada individu-individu yang mempunyai pekerjaan lain yang tetap dan tidak
 mengharapkan saraan hidup dari kegiatan teater. Penggerak mereka ialah minat dan
 keterlibatan yang mendalam terhadap kesinambungan tradisi drama Melayu.
 Kegiatan mereka merupakan kegiatan yang amatur. Drama mereka pula dikelaskan

sebagai drama moden. Maka muncullah satu bentuk Drama Melayu yang agak
 berbeza dari bangsawan dalam banyak hal.
 Drama bentuk baru ini lebih bersifat amatur kerana ianya bukanlah untuk
 mendapatkan keuntungan atau sebagai satu sumber ‘cari makan’ bagi penggiatnya.
 Walaupun bersifat amatur drama moden itu adalah lebih berdisiplin dari segi gerak
 lakon. Persembahan bentuk baru ini adalah lebih teratur. Keadaan ini berlaku adalah
 kerana mereka patuh mengikut arahan dari pengarah. Pengarah pula berdasarkan
 arahannya dari skrip. Hal ini sangat berbeza dari bangsawan yang tidak pernah
 mempunyai skrip. Keadaan skrip dalam bangsawan membuat pelakon-pelakonnya
 dengan sewenang-wenangnya menggunakan sumber improvisasi. Peranan
 pengarah seolah-olah tidak pernah wujud dalam Bangsawan. Pelakon-pelakon
 mengetahui jalan cerita Bangsawan daripada pengurus bangsawan ataupun dari
 guru wayang. Segala dialog dan dan gerakan pelakon adalah atas daya usaha dan
 bakat tersendiri. Keadaan inilah yang membuat bangsawan mempunyai
 pembabakan yang tidak terkawal.
 Begitu juga dalam keadaan memendekkan persembahan.sekiranya dilihat
 kedatangan penonton agak berkurangan pelakon-pelakon dengan sendiri meringkas-
 ringkas jalan cerita supaya cepat selesai. Dengan itu dapat membantu tauke
 bangsawan supaya tidak mengalami kerugian dari pertunjukkan. Keadaan begini
 tidak berlaku kepada drama bentuk baru. Kerana pelakon-pelakon yang amatur ini
 terpaksa mengikuti, menghafal dan mengucapkan dialog yang sedia terkarang pada
 skrip. Persembahan drama moden adalah lebih teratur dan kemas. Jumlah babak
 adalah terkawal. Penonton mendapat kesan yang lebih jitu dan dapat memahami
 mesej dan amanat dari sesebuah persembahan. Dalam bangsawan mesej tidak
 terlalu penting kerana tumpuan adalah lebih kepada unsur takjub yang
 mengagumkan seperti pakaian, nyanyian, tarian malah rupa paras seri panggung
 dan orang muda. Bentuk yang baru itu pada mulanya tidak mempunyai nama yang
 tetap tetapi kemudiannya digelar sebagai sandiwara.

Nama ‘sandiwara’ boleh dikatakan sebagai tiruan daripada satu bentuk drama
 moden Indonesia yang cuba melekangkan diri daripada pengaruh bangsawan atau
 stamboel [7] di sana. Sandiwara Indonesia ini telah membuat beberapa lawatan ke
 Tanah Melayu pada lngkungan tahun 1920-an. Gaya pembaharuan sandiwara
 Indonesia pertama dalam aspek Lakonan, cerita dan persembahan menyeluruh telah
 merangsangkan para pencinta dan penggiat teater Melayu.
 Para penggiat teater pada masa itu masih menonton bangsawan atau opera
 yang mempersembahan cerita-cerita Shakespeare kemudiannya cuba memulakan
 sandiwara dengan mendasarkan cerita-cerita pada latar sejarah. Sandiwara masa ini
 ternampak satu kesungguhan untuk memaparkan kembali kegemilangan Zaman
 Kesultanan Melayu seperti Melaka dan Johor antaranya usaha ini ditafsirkan sebagai
 menimbulkan rasa bangga diri di kalangan orang-orang Melayu supaya menyedari
 hakikat bahawa orang Melayu pernah mempunyai kerajaan sendiri yang berdaulat
 dan tidak pernah dinaungi oleh mana-mana pihak. Hakikat ini juga membawa
 maksud bahawa orang-orang Melayu boleh dan pernah memerintah sendiri
 negerinya. Lalu muncullah cerita-cerita yang berkisar kepada keperwiraan Melayu
 dan kedaulatan raja- rajanya. Tokoh Hang Tuah mendapat tumpuan dan satu bentuk
 pemujaan-wira (hero-worship) pun timbul. Selain daripada tokoh Hang Tuah tokoh-
 tokoh yang gagah berani lain-lainnya juga dimunculkan dan termasuklah watak-
 watak pahlawan Islam.
 Selain cerita-cerita keperwiraan dan kegemilangan zaman silam beberapa
 karya sandiwara juga cuba menafsir semula beberapa peristiwa pahit zaman silam
 sebagai teladan. Kisah-kisah kezaliman golongan pemerintah menjadi bahan
 sandiwara. Dalam golongan ini termasuklah sandiwara “Robohnya kota Lukut” oleh
 Kala Dewata, “Tonggak Kerajaan Melayu Johor” oleh Shaharom Husain dan
 “Menyerahnya Seorang Perempuan” oleh Usman Awang. Dendam, Dengki, tamak
 dan segala dan macam intrigue kemudiaanya dicernakan pula dalam sandiwara.
 Dalam hal ini Kalam Hamidy [8] merupakan tokoh yang paling banyak menghasilkan
 karya.
 [7] Komedie Stambul adalah suatu pertunjukan teater India, seperti Pentas Gaya Instanbul, pada waktu itu dipersembahkan sebagai hiburan bagi rakyat di Indonesia. Sebenarnya teater mirip pertunjukan sarkas di negara eropah.[8] Kalam Hamidy merupakan pelakon teater yang terkenal di Malaysia dan mengarang skrip drama.

Penggunaan zaman silam sebagai latar cerita telah membuat para pengkaji
 kemudiannya menamakan drama- drama permulaan zaman sandiwara ini sebagai
 purbawara. Perkataan ‘purba’ itu sendiri bermaksud zaman dahulu atau zaman
 silam. Selain daripada latar, purbawara juga bergantung kuat kepada dialog yang
 menggunakan bunga-bunga bahasa. Di dalamnya termasuklah bahasa berirama,
 simpulan-simpulan bahasa dan kias ibarat. Ganti nama klasik seperti “hamba” dan
 “tuan-hamba” serta kata- kata seruan seperti “Cis”, “Ceh” atau “ahh” merupakan
 unsur bahasa yang tidak lekang dari purbawara. Dari segi perwatakan pula didapati
 watak-watak terdiri dari watak stereotaip dan mempunyai nama yang membawa
 konotasi tertentu misalnya nama seperti “Si Bongkok” menimbulkan tanggapan yang
 jelik dan penonton sudah dapat mengagak akan gerak lakunya.
 Sebagai satu bentuk teater selepas Bangsawan, purbawara juga
 menggantikan sistem tirai dan seting dengan sistem seting yang lebih realistik.
 Seting purbawara lebih berunsur tiga dimensi dengan penggunaan peralatan
 sebenar. Ini berbeza dengan seting bangsawan yang berunsur dua dimensi kerana
 penggunaan lukisan-lukisan di atas pemidang yang direntang menjadi tirai-tirai
 belakangnya. Penggunaan seting realistik ini juga membuat pembabakan terkawal
 kerana pertukaran babak bererti pertukaran seting pula. Ini tidak menjadi masalah
 bagi bangsawan kerana pertukaran babak hanya bergantung pada pertukaran tirai
 yang mempunyai lukisan tertentu.
 Sebagai kesimpulan dapatlah dikatakan bahawa selepas bangsawan muncul
 bentuk sandiwara yang membuka zaman moden seni drama dan teater Melayu.
 Sandiwara peringkat permulaan adalah berpremiskan sejarah. Pencernaan cerita
 berdasarkan Zaman Silam atau Zaman Purbawara. Dengan itu ianya dikelaskan
 sebagai purbawara.Pembaharuan pada bentuk sandiwara terletak juga pada
 penglibatan secara amatur. Gerak lakon juga adalah lebih terkawal kerana mengikut
 skrip. Ini adalah jauh berbeza dengan bangsawan yang tidak mempunyai skrip an
 banyak improvisasi. Adanya skrip juga membuat jumlah babak berkurangan,
 penyampaian cerita yang kemas dan mesej atau amanat dapat sampai lebih cepat
 kepada penonton. Dalam pada masa itu juga terdapat unsur-unsur klasik dalam
 persembahan purbawara terutama dalam pengolahan dialog. Unsur-unsur itu
 termasuklah bunga- bunga bahasa seperti bidalan dan simpulan bahasa.

Melalui purbawara terlihat satu kecenderungan untuk lari kembali ke zaman
 silam sebagai zaman yang baik. Purbawara memujuk hati para penonton dengan
 cuba menunjukkan yang bangsa Melayu pernah berdaulat, pernah bebas dari
 sebarang belenggu penjajahan. Seolah-olah keruntuhan harga diri di bawah
 penjajahan dapat ditebus semula dengan mengamil contoh daripada zaman silam.
 Tokoh-tokoh yang dipaparkan melalui purbawara merupakan watak-watak ideal yang
 memperjuangkan sesuatu khususnya dalam usaha menentang unsur yang cuba
 melenyapkan harga diri orang Melayu.
 Sampai pada satu ketika sikap melarikan diri zaman silam tidak disenangi oleh
 sebahagian orang teater. Dirasakan yang nada melankolik [9] dan nostalgik [10] pada
 purbawara tidak akan mendatangkan manfaat yang jitu dan berkesan. Pada masa itu
 di luar pentas masyarakat bukan lagi berbicara tentang pencapaian kemerdekaan
 kerana kemerdekaan telah tercapai. Sudah tiba masanya untuk untuk mengisi erti
 kemerdekaan itu sendiri. Pengisian kemerdekaan memerlukan kesungguhan
 khususnya dalam perubahan sikap, corak dan taraf perubahan hidup. Lalu para
 penggiat teater Melayu kian hari mula melihat masyarakat semasa; masyarakat
 Melayu biasa dengan kehidupan harian mereka. Dengan itu dikatakan bahawa
 kehidupan seharian masyarakat Melayu boleh digarapkan dalam pencernaan tema
 dan persoalan drama pada masa itu.
 Dengan penggarapan tema dari masalah seharian masyarakat Melayu maka
 lekanglah pendramaan Melayu dari sebarang gambaran alam feudal seperti yang
 terdapat dalam purbawara. Sandiwara tahap kedua ini membawa segala masalah
 suka duka masyarakat yang bergolak antara perbezaan hidup di kota dengan di
 desa. Betapa pun masyarakat Melayu dipisahkan dalam dua suasana iaitu kota dan
 desa, mereka disatukan melalui penderitaan yang tersembunyi yang merupakan
 sebahagian dari melodrama hidup. Pada masa inilah drama pentas yang masih
 dikenali sebagi sandiwara oleh masyarakat umum, menjadi cermin kehidupan. Apa
 yang dipaparkan di pentas adalah refleksi dari kehidupan seharian.
 [9] Nada Melankolik merupakan nada yang berentakan nada kesedihan dan mendayu-dayu.[10] Nada Nostalgik ialah nada yang menimbulkan nostalgia sewaktu dahulu seperti lagu-lagu di era 60-an dan 70-an yang akan mengingatkan kembali kepada keadaan dan nostalgia di waktu itu.

Drama Melayu telah melangkah ke alam drama realistik. Drama realistik
 adalah bernada serius. Dialognya realistik, menggunakan gaya percakapan seharian
 dengan tiada lagi unsur bunga- bunga bahasa atau sebutan yang idiomatik. Drama
 ini juga memberi perhatian kepada segala perincian halus, misalnya kalau setingya
 ruang tamu maka di rumah; lengkap dengan kerusi set, jendela, almari, meja makan
 malah hingga ke jam dinding. Seting yang demikian dengan sendirinya membawa
 suasana seharian yang biasa bagi penonton. Dengan itu penonton hanya perlu
 menumpukan perhatian kepada permasalahan cerita. Corak baru ini telah
 dinamakan oleh Mustafa Kamil Yasin (Kala Dewata) sebagai citrawara.
 Namun begitu citrawara seperti mana purbawara mempunyai beberapa ciri
 umum yang sama. Dari segi kegiatan ianya merupakan kegiatan yang amatur.
 Penceritaan dan asas persembahan adalah berdasarkan skrip. Skrip mengakibatkan
 pembabakan terkawal serta lakonan berdisiplin. Seting yang digunakan adalah
 realistik. Kedua-dua bentuk teater moden itu tidak lagi bergantung kepada muzik,
 nyanyian atau atau tarian seperti bangsawan. Kalau bangsawan sangat
 mementingkan unsur keajaiban, purbawara dan citrawara lebih mementingkan
 amanat atau mesej. Pada masa itu masyarakat umum mengenali bentuk drama
 sebagai sandiwara. Untuk tujuan kajian ; sandiwara peringkat awal yang
 berpremiskan sejarah dikenali sebagai purbawara dan sandiwara dan kemudiaannya
 berlegar di sekitar masalah seharian adalah dikenali sebagai citrawara.
 Antara karyawan citrawara yang ulung termasuklah Mustafa Kamil Yasin (Kala
 Dewata) dengan karya terkenalnya Atap Genting Atap Rumbia, Dua Tiga Kucing
 Berlari dan Usman Awang dengan Tamu Bukit Kenny dan Di Balik Tabir Harapan.
 Jumlah karya citrawara dari awal hingga ke akhir taun 1960-an adalah sungguh
 membanggakan. Kegiatan berdrama bukan sahaja tertumpu di Kuala Lumpur, malah
 di peringkat daerah juga tidak kurang giatnya.
 Rata-rata tema yang dipaparkan adalah sekitar kebiasaan dan kehidupan
 masyarakat Melayu dari segenap lapisan. Pencakupan permasalahan dari sekitar
 kehidupan pegawai tinggi kerajaan, pengurus ladang getah, hubungan cinta muda
 mudi hinggakan pelacur yang membela penganggur. Segala kecurangan dan putar
 belit manusia yang sedang bergelut mengejar kemajuan dan pembangunan dan

dicernakan dan dipaparkan untuk menimbulkan kesan yang jitu dan mendalam di
 hati penonton.
 Mulai tahun-tahun penghujung 1960-an, kegiatan drama pentas kian
 berkurangan. Pada masa itu, iaitu antara tahun 1966 membawa ke tahun 1969.
 Dunia seni pentas Melayu mengenali satu corak muzik baru yang disebut sebagai
 lagu-lagu pop. Kemunculan muzik baru corak ini adalah hasil dari pengaruh
 perkembangan muzik di Barat khususnya di Britain dan Amerika. Belia-belia
 tempatan kemudiannya menyesuaikan penciptaan lagu-lagu melayu mengikut rentak
 dan irama dari barat. Belia-belia yang pada suatu masa dahulu menunjangi
 perwatakan drama pentas telah mengenepikan set dan props drama, lalu
 menggantikannya dengan dengan beberapa buah elektrik, satu set drum dan
 beberapa pembesar suara. Pentas yang pernah memancarkan berbagai-bagai
 permasalahan sengit masyarakat melalui persembahan-persembahan drama,
 bergoncang pula dengan gegaran muzik rancak dan pekikan penyanyi-penyanyi
 generasi baru. Tepukan dan jeritan penonton adalah lebih gamat daripada semasa
 pementasan drama.
 Betapa pun perkembangan drama Melayu di pentas tidak lagi segiat pada
 tahun-tahun awal 1960-an, iaitu di zaman yang umum dikenali sebagai zaman
 sandiwara, ia masih mempunyai tenaga. Tenaga ini datangnya daripada beberapa
 orang yang betul-betul cenderung dan mengerti akan bidangnya. Mereka adalah
 pencinta pentas yang tidak luntur semangat dan kegigihan drama. Hasil dari usaha
 serta kegigihan mereka pada tahun- tahun 1970-an sehingga kini menunjukkan satu
 corak pendramaan baru. Zaman ini merupakan zaman percubaan iaitu kepada satu
 bentuk yang berbeza daripada konsep realisme. Penggiat drama terutama di Kuala
 Lumpur dan beberapa bandar lain seperti Alor Setar, Taiping, Kuala Terengganu,
 Kota Bharu sehingga ke Sabah dan Sarawak tidak jemu- jemu mencuba sesuatu
 yang baru. Usaha baru ini memperlihatkan satu kelainan dari bentuk sandiwara yang
 realistik sifatnya.
 Pembaharuan berlaku secara perlahan, berperingkat-peringkat tetapi berjalan
 lancar. Keadaan ini ditandai oleh drama Bidin Subari berjudul “Umbut Keladi Tidak
 Berisi” (1974). Drama ini mempersembahkan kisah masyarakat seperti drama-drama

citrawara juga, tetapi Bidin tidak berusaha untuk memberi Semarang penyelesaian
 kepada permasalahan cerita. Malah, Bidin mengakhiri dramanya dengan satu
 keadaan kecoh dan huru-hara yang berleluasa. Kemudian muncul pula tokoh
 Noordin Hassan dengan “Bukan Lalang Ditiup Angin” yang dapat dianggap sebagai
 membawa perubahan penting dalam drama Melayu.
 Drama corak baru ini bukan lagi sekadar menjadi refleksi kehidupan zahir
 masyarakat sahaja, malah telah menjadi media refleksi kejiwaan watak-wataknya.
 Drama Melayu telah mula menyelami jiwa dan falsafah kehidupan Marusia. Drama
 menjadi pentafsir yang kritis dan teliti. Berbagai- bagai unsur telah cuba diadunkan
 ke dalam persembahan drama selepas zaman realistik ini. Unsur muzik moden atau
 tradisional, unsur-unsur visual seperti filem dan slaid telah menjadi sebahagian
 penting dalam persembahan drama. Penggunaan ruang juga tidak lagi terikat
 kepada bentuk prosenium seperti bangsawan dan sandiwara sahaja. Ruang
 geraknya adalah bebas.
 Sebenarnya belum terdapat satu gelaran khusus kepada drama-drama corak
 baru ini. Setakat ini sekadar dikenali sebagai drama kontemporari menjadi
 gelanggang terbuka bagi pelbagai macam drama. Beberapa penggiat utama telah
 muncul. Masing- masing membawa gaya yang tersendiri. Mengepalai kumpulan ini
 ialah Syed Alwi yang telah menghasilkan karya seperti “Alang Rentak Seribu”,
 “Desaria” Tuk Perak, “Rakan Teman dan Para bangsawan” dan “ ZOOM 1984”.
 Percubaan penting Syed Alwi ialah untuk mengadunkan unsur-unsur drama
 tradisional dengan moden. Misalnya pada drama Tuk Perak dimasukkan unsur syair,
 silat dan diselitkan pula tayangan filem. Krishen Jit menamakan drama bentuk ini
 sebagai drama multimedia.
 Corak drama yang menghampiri unsur penyerapan telah diusahakan oleh
 Dinsman, Hatta Azad Khan dan Johan Jaaffar. Dinsman telah menghasilkan ‘Ana’,
 “Protes”, “Jebat”, dan Bukan Bunuh Diri. Hatta pula “Mayat “ dan “Kerusi” sedangkan
 Johan Jaaffar dengan Angin Kering dan Sang Puteri. Seorang dramatis dari utara,
 iaitu Hashim Yasin juga menunjukkan kecenderungan ini melalui dramanya Paku
 Alam dan Monyet.

Noordin Hassan kini kian mirip kepada perbicaraan hal- hal moralistik dan
 keagamaan. Ini dapat dilihat pada pembicaraan dilema dalam diri watak- wataknya
 dalam “Jangan Bunuh Rama- Rama” dan “1400”. Kecenderungan Noordin Hassan
 juga diperlihatkan oleh Abdul Rahman Napiah atau Mana Sikana melalui drama
 ”Mustaqima”.
 Paling akhir dalam perkembangan drama pentas ialah ke ghairahan untuk
 mempersembahkan drama tari. Beberapa buah pentas telah dipersembahkan
 kebanyakan bahan pendramaan adalah diambil daripada khazanah cerita rakyat
 atau sastera sejarah. Namun persembahan adalah menggunakan teknik
 pementasan dan koreografi mutakhir. Titik mula drama tari kontemporari ini ditandai
 oleh “Dayang Sari” (1979) hasil karya Azanin Izane Ahmad yang kemudiannya
 menghasilkan pula “Jentayu” (1980), “Puteri Saadong” (1982) dan “Cempaka Emas”
 (1984). Kompleks Budaya Negara dengan karyawannya Ahmad Omar juga telah
 mempersembahkan beberapa buah drama tari seperti “Tun Teja” (1983). Pada awal
 tahun 1980-an terlihat satu kecenderungan malah keghairahan untuk menghasilkan
 drama tari.
 Walaupun begitu drama pentas yang lebih konvensional tetep berterusan
 khususnya di Kuala Lumpur. Satu usaha yang agak berbeza telah dilakukan
 sempena Hari Kebangsaan 1983 apabila sebuah cerita filem telah dipentaskan.
 “Esok Untuk Siapa” karya Jins Shamsudin telah pun dihasilkan dalam bentuk filem
 dan pada bulan Ogos 1983 Dinsman telah mengarahkan dalam bentuk drama
 pentas. Secara keseluruhannya dapatlah dikatakan bahawa perkembangan drama
 Melayu Moden telah banyak meninggalkan gaya permulaannya. Dari kisah-kisah
 zaman silam yang bertujuan sebagai tamsil [11] ibarat telah melalui kisah-kisah
 realistik sebagai “cermin kehidupan” dan kini menjadi pembicaraan hal-hal kejiwaan
 manusia.
 Drama pentas telah menjadi arena untuk memasukkan sebanyak mungkin
 permasalahan dan gerak laku dalam satu ruang legar dan mengikut jangka masa
 yang sangat terhad.
 [11] Tamsil menurut Kamus Dewan Edisi Keempat mempunyai persamaan maksud dengan perkataan umpama, misalan, seperti dan lain-lain lagi.

Page 21
                        

Penjituan permasalahan serta gerak lakon terancang yang disengajakan telah
 menimbulkan kesan yang mendadak kepada penonton yang terkumpul dalam ruang
 yang khusus. Penonton yang juga sederhana jumlahnya itu dapat diharapkan dapat
 memberikan sepenuh tumpuan mereka. Mereka tidak dipengaruhi oleh unsur-unsur
 lain yang menyeleweng dari jalan cerita dan permasalahan pada lakonan yang
 sedang dipersembahkan. Di situ tidak terdapat selingan iklan. Begitu juga halnya
 dengan para penonton, mereka tidak bergerak ke sana sini untuk turut melibatkan
 diri di dalam kegiatan itu selain daripada hanya menonton persembahan yang
 sedang dihadapinya sahaja.
 Disebabkan keterbasanan ruang dan waktu kejituan tumpuan, drama oentas
 terasa lebih menguasai penontonya; lebih mempengaruhi. Persoalannya mempunyai
 unsur rasional dan munasabah tetapi persembahannya menimbulkan kesan yang
 besar; lebih besar daripada keadaan sebenar. Realiti pada drama pentas memang
 wujud tetapi penelitian, kupasan dan pentafsiran adalah terserah kepada penonton
 hinggakan realiti itu boleh menjadi lebih mendalam dan jitu.
 2.3 Drama Radio
 Dalam masa drama Melayu berkembang giat di pentas ianya juga
 disampaikan kepada audien yang lebih luas dan beragam. Penyampaiannya yang
 meluas melalui radio. Dalam tahun 1960-an lagi semasa drama pentas muncul di
 merata-merata pelosok tanah air, Radio Malaysia khususnya Bahagian
 Perkhidmatan Melayu (kemudian dikenali sebagai Rangkaian Nasional) [12] telah
 mengusaha dan menerbitkan drama-drama dalam berbagai corak-corak yang dapat
 dilihat dari segi ceritanya, termasuklah dalam kepelbagaian corak ini ialah seperti
 bangsawan, sandiwara dan drama keluarga.
 Sekitar tahun 1969-an, Radio Malaysia menerbitkan tidak kurang daripada
 empat buah drama dalam seminggu. Sesebuah drama mengambil masa selama
 setengah jam. Keadaan ini boleh dikatakan agak kerap.
 [12] Perkhidmatan radio Rangkaian Nasional memulakan perkhidmatan 24 jam pada 19 April 1971. Penambahan waktu siaran ini bertujuan memenuhi keperluan pendengar yang sedang menjalankan tugas selepas waktu tengah malam seperti anggota keselamatan, petugas di hospital, pemandu kenderaan awam dan pengangkutan serta pelajar.

Namun ianya tidak menghairankan kerana drama radio adalah dianggap
 sebagai satu bentuk hiburan dan dimasukkan di bawah peruntukan masa hiburan.
 Drama-drama yang disiarkan oleh Radio Malaysia merupakan siaran tetap yang
 mempunyai corak yang berbeza antara satu siri dengan siri yang lain. Misalnya
 drama dalam siri “Panggung Drama” adalah bercorak moden dengan membawa
 kisah-kisah moden dalam latar dan suasana moden. Sedangkan siri “Kebun Pak
 Awang” pula membawa kisah disekitar sebuah keluarga petani yang saban masa
 menghadapi berbagai-bagai cabaran dalam menyahut seruan pembangunan. Lagi
 berbeza ialah siri “Panggung Bangsawan” yang pada keseluruhanya menghidangkan
 cerita-cerita yang ditimba dari khazanah cerita-cerita bangsawan yang terkenal.
 Untuk memenuhi selera pendengar, Radio Malaysia juga menerbitkan satu siri yang
 berunsur misteri, iaitu “Cerita Mata-Mata Gelap.” Siri ini membawa kisah-kisah
 jenayah dan menonjolkan kecekapan pegawai-pegawai polis khususnya dalam
 bahagian siasatan atau lebih dikenali sebagai “mata-mata gelap” (detektif).
 Memandangkan begitu banyak siri drama dan kerap pula masa siarannya bolehlah
 dianggap bahawa drama radio merupakan siri hiburan yang degemari ramai. Sekian
 lama Radio Malaysia menyiarkan dramanya baik dari zaman ketiadaan siaran
 televisyen sehingga kepada zaman pita video berleluasa, jarang sekali terbaca
 sebarang rungutan melalui akhbar dari pendengar yang tidak berpuas hati.
 Aspek yang sangat menarik pada drama radio ialah pada hakikatnya
 ketiadaan rupa bentuknya. Audien menikmati drama radio melalui pendengaran
 sahaja. Hanya suara-suara pelakon dan bunyi-bunyian yang memberi kesan kepada
 para pendengarnya. Dari intonasi suara pelakon, pendengar dapat merasakan mood
 sesebuah drama itu. Begitu juga dengan kesan bunyi yang khususnya diadakan. Ini
 cukup membantu pendengar untuk memahami sesebuah drama cerita itu.
 Pendek kata pada drama radio, imaginasi pendengar adalah dirangsangkan
 secara bersungguh-sungguh. Pendengar akan membayangkan sendiri dalam
 fikirannya semua unsur visual pada drama yang hanya dapat didengarinya. Dengan
 itu, timbul satu kepuasan padanya kerana gambaran yang dibayangkan adalah
 haknya tersendiri, sesuai dengan tanggapan dari nilainya sendiri. Oleh itu “teater”

yang wujud dalam pemikiran atau khayalan drama radio adalah paling sempurna –
 yakin sepertimana yang dikehendaki oleh audien itu sendiri.
 Pentas bagi drama radio berada di dalam pemikiran pendengar Pemikiran
 pendengar menjadi agen yang mereka bentuk imej-imej dari perkataan yang
 disebut oleh para pelakon itu. Dalam ruang pemikiran itu juga imej-imej itu
 bergerak clan menghiclupkan drama tadi. Radio juga adalah sangat rapat dengan
 pendengar hingga boleh menjadi sungguh intim. Ianya membisik-bisik ke telinga
 pendengar tanpa gangguan unsur visual, setiap patch pengucapan menjelma
 sebagai imej yang tersendiri.
 Jadi paling asas pada drama radio ialah bunyi, khususnya suara pelakon-
 pelakonnya. Suara mereka perlu mempunyai rentak clan nada yang dapat
 ditafsirkan sebagai membawa pengertian kepada sesuatu suasana. Dengan
 demikian unsur vokal pada drama radio harus merupakan unsur vokal yang
 natural dan realistik. Sifat natural ini adalah perlu untuk menimbulkan satu suasana
 yang menyamai keadaan seharian; keadaan yang sangat biasa bagi
 pendengar. Apabila timbul suasana yang menyamai keadaan seharian, daya
 imaginasi pendengar akan menjadi senang clan lancar untuk membayangkan gerak
 laku malah rupa bentuk watak-watak yang lincah berdialog dari corong radionya.
 Namun demikian ticlak dapat dinafikan bahawa daya imaginasi seseorang
 pendengar tidak mungkin sama dengan yang ada pada pendengar lain
 walaupun mereka sama-sama mendengar siaran drama pada waktu yang sama,
 dari corong radio yang sama. Maka, penghayatan drama radio adalah
 penghayatan yang paling peribadi sifatnya berbanding dengan drama-drama
 bentuk lain.
 Dengan demikian drama radio sangat berbeza dari drama pentas yang
 boleh dianggap sebagai tempat berlakunya aktiviti sosial. Apabila menonton
 drama pentas dalam satu persekitaran tersendiri timbul komunikasi antara
 pelakon dengan penonton dan juga antara penonton dengan penonton. Setiap
 reaksi dari sebahagian penonton akan sedikit sebanyak mempengaruhi pelakon
 dan juga penonton yang lain. Tepuk sorak clan hilai ketawa segelintir penonton

dapat menimbulkan reaksi yang sama daripada para penonton lain clan dengan
 itu membuat pelakon memahami kadar penerimaan dari penonton.
 Drama radio pula tidak memberi peluang kepada penonton untuk
 mengetahui sambutan `penonton' (pendengar) secara spontan. Dengan
 demikian berlakulah komunikasi sehala daripada pelakon kepada pendengar
 sahaja. Pihak pendengar pula, walaupun bertambah ramai, ticlak mengetahui
 sambutan pendengar lain. Penghayatan drama radio adalah terlalu peribadi clan
 ticlak berkelompok sepertimana semasa menonton drama pentas.
 Memandangkan jumlah pendengar yang ramai, meluas dan berbagai-bagai itu
 jugalah, drama radio dapat dijadikan alai bagi menyampaikan pesanan dan
 pendidikan secara halus dan kurang mendadak. Pengajaran clan amanat kerajaan
 kepada rakyat luar bandar misalnya dapat dilihat pada siri drama ''Kebun -P-ak
 Awang" dalam tahun 1960-an dan "Fajar di Bumi Permata" yang disiarkan dalam
 tahun 1970-an. Drama-drama dalam siri-siri ini cubs mengutarakan
 permasalahan para petani serta menimbulkan semangat mereka supaya hidup
 berdikari, mencuba dalam penggunaan alai-alas moden dan tidak kurang pula
 supaya timbul semangat perpaduan serta kerjasama di kalangan mereka.
 2.4 Filem Melayu
 Permulaan filem Melayu ditandai dengan kemunculan filem "Laila Majnun"
 dalam tahun 1934. Filem ini adalah hasil daya usaha pengusaha-pengusaha
 perfileman yang datang dari India bersama-sama satu rombongan yang dibiayai
 oleh Motilal Chemical Company of India. Filem pertama ini diterbitkan oleh
 Christy dan diarahkan oleh B.S. Rajhans.
 "Laila Majnun" adalah sebuah filer yang didasarkan daripada sebuah
 cerita dari Timur Tengah yang sangat popular dan dikenali ramai di Tanah
 Melayu. Cerita ini juga telah menjadi sebahagian daripada cerita-cerita yang selalu
 dipentaskan dalam persembahan bangsawan. Pengusaha-pengusaha dari India
 itu telah memilih pula pelakon-pelakon bangsawan yang terkenal pada mass
 itu untuk membintangi filem mereka. Mereka adalah terdiri daripada Khairuddin

(Dean), Miss Tijah, Syed Ali Al-Attas, Sharif Medan, Yem, M. Suki, Fatimah Jasmin
 dan Saad Bangkai. Dengan mengemukakan cerita yang cukup popular serta
 dilakonkan pula oleh bintang-bintang pujaan bangsawan, pengusaha filem ini yakin
 bahawa "Laila Majnun" akan mendapat sambutan yang sungguh hebat daripada
 khalayak penonton yang sudah sekian lama hanya menonton filem-filem dari
 Barat, Mesir dan India."Filem-filem berbahasa Melayu sebelum itu hanyalah
 didatangkan dari Indonesia.
 Memandangkan faktor-faktor di atas sudah terasa sekali bahawa
 perusahaan filem Melayu semenjak dari mula lagi telah mengambil pertimbangan
 komersial dalam kegiatannya. Citarasa dan kecenderungan khalayak penonton
 menjadi faktor penentu baik dari segi pemilihan cerita mahupun pemilihan pelakon.
 Begitu juga dari segi format persembahan filem.
 Walaupun Motilal Chemical Company yang mengorak langkah mula dalam
 penerbitan filem Melayu, mereka tidak.meneruskan usaha ini dengan giatnya. Usaha
 yang lebih giat dan bersungguh-sungguh datangnya dari hartawan dua beradik Run
 Run Shaw dan Runme Shaw dari Singapura. Mereka ini yang menubuhkan syari-
 kat Shaw Brothers telah mencebur diri dalam perusahaan hiburan dengan
 mengadakan rangkaian panggung-panggung wayang dan taman hiburan di
 Singapura dan negeri-negeri Tanah Melayu. Sebelum memulakan penerbitan
 filem Melayu, syarikat Shaw Brothers mengimport dan mengedarkan filem-filem
 dari luar menerusi rangkaian panggung-panggung wayang mereka. Shaw
 Brothers mula menerbitkan filem Melayu pada tahun 1939 dengan filer berjudul
 "Mutiara" dan kemudiannya diikuti oleh "Bermadu" dalam tahun 1940. sebelum
 bermulanya Perang Dunia Kedua, Shaw Brothers sempat lagi mengeluarkan
 dua buah filem, iaitu "Topeng Syaitan" dan "Hancur Hati". Kedua-dua filem ini
 diedarkan pada awal tahun 1941, beberapa bulan sebelum Jepun menakluki Tanah
 Melayu. Dengan itu sebelum Perang Dunia Kedua telah lahir lima buah filem
 Melayu.
 Peringkat awal penerbitan filem Melayu merupakan satu zaman di mana
 bangsawan masih lagi kukuh kedudukannya. Rata-rata anggota masyarakat
 bandaran Tanah Melayu meminati bangsawan. Ceritanya diminati, gaya

bintang-bintangnya diikuti, apalagi kecantikan rupa paras mereka, digilai oleh
 muda-mudi. Memandangkan hal ini pengusaha filem Melayu, khususnya Shaw
 Brothers, telah menjemput beberapa orang pelakon bangsawan yang ternarna
 untuk berlakon dalam filem Melayu di peringkat awalnya. Dengan penggunaan
 pelakon bangsawan dirasai bahawa mutu lakonan akan terjamin. Selain
 daripada itu, sambutan daripada khalayak penonton juga tidak diragui lagi
 kerana pelakon-pelakon itu mempunyai tarikan tersendiri. Lantaran itu
 keuntungan juga terjamin.
 Memandangkan juga bahawa bangsawan masih digemari ramai dan
 gaya persembahan bangsawan disenangi masyarakat, filem Melayu peringkat
 mula masih mengandungi unsur-unsur bangsawan. Cerita-ceritanya
 dipadankan dari cerita bangsawan misalnya filem "Laila Majnun" dan
 "Mutiara". Malahan kecenderungan untuk membawa cerita bangsawan
 berterusan sehingga selepas perang. Sepanjang perjalanan cerita filem,
 selalu pula diselang-seli dengan nyanyian lagu-lagu, selalunya oleh pelakon
 utama dan juga adegan-adegan lawak jenaka. Yang tidak dapat dimasukkan
 hanyalah unsur extra-turn.
 Penggunaan bahasa, walaupun mengikut skrip, masih mengikut gaya
 bangsawan. Keadaan ini berlaku kerana rata-rata pelakon-pelakon bangsawan
 adalah rendah pelajarannya. Mereka tidak biasa dengan ungkapan-ungkapan
 `tinggi'. Keadaan ini diperburukkan lagi dengan kehadiran penerbit dan
 pengarah bukan Melayu yang tidak mahir berbahasa Melayu.
 Pada peringkat awal ini, pelakon-pelakon bangsawan yang mendapat peluang
 berlakon dalam filem menjadikan kerjaya dalam filem sebagai sambilan sahaja.
 Nadi kehidupan mereka tetap pada pentas bangsawan. Di pentas bangsawanlah
 mereka mencari nafkah tetap. Berlakon dalam filem hanyalah secara. kontrak. Bagi
 sesebuah filem selalunya seorang pelakon utama akan mendapat antara $1000
 hingga $2000.
 Setelah bangsawan mengalami kemerosotan selepas Perang Dunia
 Kedua, kebanyakan pelakon-pelakonnya terus sahaja melangkah ke dunia

perfileman dan kekal di situ untuk beberapa lama. Peluang bagi anak-anak wayang
 ini mencari makan dalam bidang filem menjadi bertambah cerah dengan
 tertubuhnya pula sebuah lagi syarikat perfileman yang besar dalam tahun 1950.
 Syarikat itu ialah Cathay Keris Films Production juga bertempat di Singapura.
 Untuk beberapa lamanya penerbitan filem Melayu banyak bergantung kepada
 cerita bangsawan untuk dijadikan bahan cerita filem. Keadaan ini dapat dilihat
 khususnya dalam tahun-tahun 1950-an dan 1960-an. Banyak cerita yang pernah
 dipentas oleh kumpulan-kumpulan bangsawan khususnya sebelum perang men-
 jadi cerita filem. Antara cerita-cerita itu ialah: "Alladin" (1952), "Hang Tuah"
 (1956), "Siti Zubaidah" (1958), "Batu Belah Batu Bertangkup" (1958), "Raja
 Laksamana Bentan" (1959), "Jula Juli Bintang Tiga" (1959), "Sultan Mahmud
 Mangkat Dijulang" (1959), "Bawang Putih Bawang Merah" (1960), "Megat Terawis"
 (1960), "Lela Manja" (1960), "Mas Merah" (1961), "Indera Bangsawan" (1961),
 "Panji Semerang" (1961), "Gul Bakawali" (1963), "Amuk Tuk Nading" (1968) dan
 lain-lain lagi.86
 Memandangkan hal ini tidaklah dapat disangkal lagi bahawa tradisi
 pendramaan Melayu adalah berterusan tanpa mengira batas media. Walaupun
 media filem lebih menarik dan sofistikated pula, namun persembahannya baik dari
 segi cerita atau format tidak jauh berbeza dari tradisi yang telah bertahan lama
 pads bangsawan. Dalam filem-filem Melayu tidak lepas dari dimunculkan
 adegan-adegan nyanyian, sama ada nyanyian memuji keindahan alam, pujuk
 rayu kasih mahupun keluhan menyesali nasib. Keadaan ini adalah lumrah benar
 dalam persembahan bangsawan. Begitu juga. dengan adegan lucu jenaka. Dalam
 persembahan sesebuah filem, selalunya terdapat adegan-adegan yang lucu
 yang selalunya pula dilakonkan oleh pelakon-pelakon filem yang digolongkan
 sebagai ahli.lawak. Walaupun dalam filem Melayu tahun 1970-an sudah kian
 meninggalkan kecenderungan ini, namun adegan nyanyian masih wujud walaupun
 tidak sebanyak seperti dalam filem-filem peringkat awal dan 1950-an hingga 1960-
 an.
 Filem-filem tahun 1970-an adalah agak berbeza dari filem-filem 1960-an
 kerana perusahaannya telah mula diterokai oleh penerbit-penerbit Melayu. Pada

masa ini, pengusaha-pengusaha besar Shaw Brothers dan Cathay Organisation
 tidak lagi menerbitkan filem Melayu. Bagi mereka filem Melayu terlalu terhad
 pemasarannya. Dengan itu tidak dapat menjamin keuntungan yang memuaskan.
 Pengusaha-pengusaha Melayu pula masih di peringkat mencuba-cuba. Hasilnya
 sebahagian besar filem yang dikeluarkan rendah mutunya, terlalu banyak
 dimasukkan adegan jenaka dan slap-stick. Hanya beberapa orang pengusaha
 seperti Jins Shamsuddin dan Rahim Razali yang benar-benar mementingkan
 mutu dari segala aspek. Akibatnya hanya beberapa filem Melayu sahaja yang
 boleh diketengahkan akhir-akhir ini.
 Dari segi gaya persembahan, filem-filem Jins dan Rahim lebih cenderung
 kepada gaya filem-filem Amerika yang sangat mementingkan gerak lakon dan latar
 yang realistik dan spectacular. Filem-filem ini mengandungi banyak adegan 'gerak
 lincah' (action) dan unsur-unsur suspen dan nekad. Nyanyian-nyanyian kasih sudah
 ditiadakan.
 Pelakon-pelakon filem mutakhir pula kebanyakannya terdiri daripada
 orang-orang baru yang mungkin pernah sekali dua berlakon dalam drama
 pentas. Tidak kurang pula yang dipilih daripada pelakon drama tv. Rahim Razali
 sendiri merupakan seorang pelakon pentas dan televisyen. Pelakon-pelakon filem
 generasi 1960-an juga kadang-kadang dijemput memandangkan pengalaman dan
 mutu lakonan yang sudah teruji. Pelakon bangsawan boleh dikatakan sudah tiada
 lagi kerana hampir kesemuanya telah tua. Kalau dijemput pun sekadar untuk
 memegang peranan orang tua.
 Ternyata kemunculan filem Melayu pada peringkat ini masih mencuba-cuba
 sementara bangsawan pada masa itu berada di puncak kegemilangannya.
 Untuk mengukuhkan kedudukan filem, bintang-bintang bangsawan, cerita
 bangsawan malah gaya persembahannya dipindakan dari panggung
 bangsawan ke dalam filem. Selepas Perang Dunia Kedua, bangsawan lumpuh dan
 anak-anak wayang bangsawan bergantung nasib kepada perusahaan fi lem
 Melayu. Untuk beberapa lama pula khususnya sepanjang tahun 1950-an dan
 juga 1960-an tradisi bangsawan masih dapat dikesan pada filem Melayu. Walaupun
 bintang-bintangnya sudah kian berkurangan menerajui perwatakan utama, namun

mereka masih hadir. Secara tidak langsung pelakon-pelakon filem generasi baru
 itu kadang-kadang terpengaruh juga dengan gaya bintang-bintang veteran tadi.
 Selain daripada itu hampir separuh daripada filem Melayu tahun 1950-an dan
 1960-an masih membawa cerita yang diambil dari cerita bangsawan.
 Apabila sudah menjangkau lebih dua puluh tahun dari waktu merosotnya
 bangsawan barulah filem-filem Melayu menunjukkan kelainan yang benar-benar
 terasing darinya. Keadaan ini menunjukkan bahawa perkembangan tradisi
 pendramaan Melayu berlaku secara beransur melalui proses persinambungan dan
 perubahan bila muncul sesuatu genre yang baru. Bila muncul filem ianya
 menunjukkan kesinambungan akan sifat-sifat bangsawan. Hanya setelah
 melalui satu jangka masa yang lama barulah ternampak perubahan yang nyata.
 2.5 Drama Televisyen
 Drama tv Malaysia muncul tidak lama selepas kelahiran perkhidmatan
 penyiaran pandang-dengar di Malaysia. Sebelum itu pemancaran maklumat,
 pendidikan dan hiburan hanyalah melalui radio. Dengan adanya alas televisyen,
 masyarakat bukan sahaja dapat mendengar tetapi juga melihat bahan yang
 disalurkan kepada mereka.
 Televisyen Malaysia telah menerbitkan drama-drama awalnya dalam
 masa drama realistik masih lagi digiatkan di pentas. Walaupun drama tv boleh
 di anggap sebagai meneruskan tradisi realisme, ianya tetap merupakan satu
 perkembangan terbaru dalam dunia pendramaan Melayu. Perkembangan ini berlaku
 pada penghujung tahun 1964. Masa itu siaran televisyen baharu bergiat se lama
 setahun di Semenanjung. Pemilikan set televisyen belum lagi meluas di kalangan
 rakyat. Hanya beberapa kawasan berhampiran negeri Selangor sahaja yang
 dapat menerima siaran televisyen, kerana pada masa itu stesen-stesen
 pemancar masih lagi dalam proses pemasangan diseluruh negara. Namun
 demikian tahun 1964 sudah menunjukkan penapakan satu genre baru dalam
 dunia seni lakon Melayu, iaitu drama tv.

Drama tv adalah bercorak realistik. Gambaran-gambaran permasalahan dan
 jalan cerita adalah realistik atau paling tidak mempunyai asas realisme. Keadaan ini
 membuat drama tv sebagai lanjutan dari tradisi purbawara dan citrawara yang kian
 berkurangan di pentas.
 Sebahagian daripada drama tv yang mula diterbitkan merupakan drama
 yang mengemukakan cerita zaman silam ataupun kisah sejarah. Suasana feudal
 kesultanan Melayu menjadi tapak pencernaan persoalan bagi drama tv tahap
 permulaan. Keadaan ini adalah selari dengan perkembangan drama pentas di
 mana pemisahan dari bangsawan melahirkan drama bercorak purba. Drama
 purbawara mengolah cerita dari kisah sejarah dan kegemilangan zaman silam
 yang diharap dapat menimbulkan kesedaran rasa sayangkan tanahair. Keadaan ini
 bersesuaian dengan masa di mana perjuangan kemerdekaan Tanah Melayu sedang
 giat berjalan.
 Drama tv bercorak sejarah juga nampaknya khusus untuk menimbulkan rasa
 sayangkan negara yang pada masa itu, baru sahaja menubuhkan satu entiti
 baru yakni Malaysia. Sepertimana purbawara yang kemudiannya diganti oleh citra-
 wara, yang lebih bernada serius dengan pengolahan masalah masyarakat semasa,
 drama tv juga mengusahakan pengolahan cerita dari kehidupan masyarakat
 seharian. Malah kemudiannya pengolahan cerita masyarakat telah melebihi
 cerita-cerita purba. Dalam hal ini tradisi citrawara yang sangat terikat dengan
 pegangan realismenya dilanjutkan dalam drama tv. Dari segi bahan cerita ianya
 berlatarbelakangkan masyarakat yang benar-benar wujud; permasalahan yang
 ditimbulkan adalah permasalahan yang realistik dan munasabah. Gambaran
 Tatar belakang baik dari segi seting sosial dan fizikal adalah gambaran yang
 realistik. Dialog yang digunakan juga adalah dialog yang biasa terdapat dalam
 perbualan harian. Jadi terasa sekali bahawa drama tv adalah mengikut tradisi
 drama realisme.
 Penghasilan drama tv juga tidak banyak berbeza dari drama pentas.
 Rakaman yang dibuat melalui sistem VTR (Video Tape Recorder)
 menghendaki lakonan babak demi babak sepertimana drama pentas juga. Drama
 tv tidak dapat dibuat mengikut disiplin pembikinan filem kerana video tidak dapat

disunting seperti filem. Filem boleh mengambil gambar dari berbagai-bagai babak
 dan adegan yang tidak berkaitan dan kemudiannya disambung-sambung kembali
 mengikut sequence dalam studio suntingan. Drama tv perlu dirakamkan dari
 babak ke babak supaya tidak timbul kecelaruan. Dengan itu disiplin lakonan
 drama tv adalah menyerupai disiplin drama pentas.
 Penerbit yang menjadi pengarah hanya berperanan untuk menentukan
 gambaran tertentu dalam satu-satu adegan. Beliau yang berada pada
 keseluruhan rakaman, banyak bergantung kepada kamera-kamera yang menghala
 ke berbagai-bagai sudut. Sudut-sudut gambaran ini akan terpancar di kaca-
 kaca televisyen dalam bilik kawalan yang diawasinya. Di peringkat ini
 pengawasan yang rapi dari segi pemilihan sudut-sudut yang difikirkan baik untuk
 sesuatu adegan dikesan dan dilakukan dengan memainkan berbagai-bagai suis
 di hadapannya.
 Proses pemilihan sudut gambaran oleh penerbit drama tv membezakannya
 dengan teknik drama pentas dari segi kesan kepada penonton. Kalau pada
 drama pentas, penonton akan duduk dan menonton dari satu sudut yang tetap.
 Segala apa yang berlaku di atas pentas hanya dapat dihayati dari sudut itu sahaja.
 Sedangkan penonton drama tv akan dihidangkan gambaran-dari berbagai-bagai
 sudut mengikut kehendak, citarasa dan kreativiti penerbitnya. Di kaca kawalan
 video lensa kamera menggantikan mata penonton. Lensa kamera mencari dan
 merakamkan imej-imej yang dikehendaki penerbit atau penulis skrip. Imej-imej itu
 kemudian dipancarkan ke kaca televisyen untuk ditontoni.
 Sekaligus dapat dirasakan bahawa drama tv merupakan percantuman antara
 elemen drama pentas dengan drama radio. Dari drama pentas diambil elemen
 visual sedangkan dari drama radio diambil elemen audio yang natural. Dengan
 itu jadilah drama tv satu bentuk teater yang naturalistik dan realistik. Namun
 begitu rasa keterlibatan penonton pada drama pentas tidak terdapat pada drama tv.
 Penonton drama tv tidak perlu menyediakan dirinya untuk mengalami satu
 suasana yang memikat. Drama tv tidak jauh berbeza daripada drama radio dari
 sifat terpisahnya dari penonton. Ianya juga satu komunikasi sehala.

Walaupun jumlah penontonnya ramai dan berbagai-bagai tetapi mereka tidak
 berkelompok di satu tempat khas. Penonton adalah terasing, bersendiri menghadapi
 set televisyen di sudut ruang tamu masing-masing. Kalaupun sekali -sekala
 penonton mencerca persembahan yang sedang ditayangkan, pelakonnya tidak tahu.
 Apatah lagi bila drama yang ditayangkan merupakan satu hasil rakaman semata-
 mata. Lakonan yang disaksikan telah berlaku mungkin minggu lepas malah mungkin
 sampai bertahun-tahun yang lalu. Lantaran itu drama tv adalah tidak mesra
 (impersonal) dengan penonton. Kalau sesuatu persembahan itu baik dan
 bermutu, penonton akan berpuas hati dan merasakan dirinya beruntung.
 Sedangkan kalau sesuatu persembahan itu tidak bermutu, penonton merasakan
 ianya sebagai satu usaha pihak berwajib menyogokkan apa sahaja yang terfikir
 kepada penonton tanpa menimbang sama ada penonton merasa tersinggung
 atau tidak.
 Drama tv adalah dekat dengan drama pentas dari segi persembahan
 tetapi tidak pula dari segi jumlah penonton. Pembahagian penonton drama tv adalah
 menyamai penonton (pendengar) drama radio, iaitu ramai, beragam tetapi
 bertaburan dan bersendiri di rumah masing-masing. Drama tv juga perlu berfungsi
 pada asasnya sebagai penghibur. Penonton tv mengharapkan hiburan dari tele -
 visyen. Maklumat dan didikan datang kemudian. Kalau sesuatu bahan siaran itu
 menghiburkan, itulah bahan yang digemari.. Kalau terlalu banyak unsur yang lain
 dari hiburan muncul dalam rancangan yang seharusnya menghibur maka
 rancangan itu dianggap tidak mencapai matlamatnya. Hiburan adalah tujuan paling
 utama pemberitahuan dan didikan adalah perkara sampingan yang harus ada
 tetapi tidak menonjol.
 Untuk mencapai matlamat menghibur sambil memberitahu dan mendidik,
 drama tv perlu mengambil kira keragaman penontonnya. Oleh kerana penonton
 adalah dari berbagai-bagai golongan dan lapisan masyarakat, drama tv terpaksa
 bersifat naturalistik dan realistik supaya dapat diterima oleh sebahagian besar
 penonton. Dengan itu imej yang dipancarkan melalui kaca televisyen adalah imej
 yang bersandarkan kepada realiti kepada keadaan yang sedia dikenali oleh
 penonton. Unsur realiti itu adalah terdapat pada Semua aspek ; baik yang zahir atau
 tidak (fizikal atau bukan fizikal). Latar masa, latar tempat dan hiasan yang perlu

mempunyai elemen realiti. Begitu juga dngan watak dan perwatakan, semua ini
 harus dapat diterima oleh penonton sebagai wujud atau berkemungkinan wujud. Dari
 segi cerita iaitu aspek bukan fizikal, drama tv harus juga tidak lari dari dari
 berlandaskan unsur dramatik. Sesuatu cerita itu harus dapat diterima sebagai
 kemungkinan berlaku. Ianya mempunyai permulaan, pembinaan masalah yang
 teratur dan kemudiannya mencapai pengakhiran dengan munasabah, cukup dengan
 serba akibat yang berasaskan logik.
 Lantaran keadaan yang telah disebut itulah, drama tv tidak dapat lari dari
 penyambung kepada tradisi awal drama melayu moden iaitu sandiwara; baik yang
 bercorak purbawara mahupun citrawara. Corak cerita sandiwara yang bercorak
 melo-dramatik atau komedi mempunyai gaya pengolahan yang bersuasanakan
 drama ringan dan sederhana. Oleh kerana itu sesuai sekali untuk drama tv. Jenis-
 jenis drama ini adalah sangat senang diterima, mudah difahami dan menghiburkan.
 Seringkali juga unsur-unsur didikan atau pengajaran diselitkan di dalamnya adalah
 senang dikesan dan diterima.
 RTM juga cuba menghidupkan kembali semula bentuk lakon pentas yang
 sanga tpopular di zaman perantaraan tradisional dan moden dalam perkembangan
 drama melayu, iaitu bangsawan. Beberapa elemen bangsawan khususnya dari segi
 kostum, gaya bahasa dan bahan cerita telah dihidupkan semula. Namun unsur-unsur
 yang spectacular serta perwatakan yang melintasi batas alam nyata tidak
 dieksploitasi dengan sepenuhnya walaupun drama tv mempunyai potensi dan
 keupayaan teknologi ke arah itu.
 Semenjak tersiarnya drama tv pertama iaitu “Tetamu Malam” karya Norzah
 dan terbitan Aziz Wok pada 13 November 1964, perkembangan drama tv adalah
 menggalakkan. Perlahan-lahan hasil usaha dari Hashim Amir Hamzah dan Aziz
 Wok, TV Malaysia menyiarkan satu demi satu drama. Pada mulanya sekali-sekala,
 kemudiannya meningkat kepada dua minggu sekali seperti siri “Keluarga Tompel”
 dan “Telatah Mak Mah” hinggalah ke siri-siri mingguan “Potret Pekerti”, “Jiran” dan
 “Drama Minggu Ini”. Dalam pada itu, untuk beberapa tahun kebelakangan ini lahir
 pula drama khas dalam siri “Panggung RTM” yang menyiarkan drama-drama
 panjang sempena sesuatu perayaan. Juga terdapat dua siri tetap drama keluarga,

iatu “Opah” dan “PJ”. Selain daripada itu siri bangsawan cuba membawa cerita yang
 berunsur tradisional.
 Dari segi persembahan, olahan cerita dan teknik penerbitan, perkembangan
 drama boleh dibahagikan kepada tiga tahap perkembangan seperti berikut :
 Tahap permulaan : iaitu sekitar 1964 hingga 1969
 Tahap kedua : iaitu sekitar tahun 1970-an
 Tahap ketiga : iaitu sekitar 1979 sehingga kini.
 Pembahagian ini dibuat berdasarkan beberapa sebab tertentu. Tahun 1969
 adalah tahun penting bagi berbagai-bagai perkembangan sosiopolitik di Malaysia.
 Televisyen sebagai satu media yang mempunyai hubungan rapat dengna rakyat
 terpaksa dibawa dalam perhitungan tentang apa juga pergolakan dalam masyarakat.
 Dalam tahun 1969 telah berlaku rusuhan perkauman, iaitu pada 13 mei. Rusuhan ini
 pula telah menimbulkan berbagai-bagai reaksi dan kesedaran. Pihak kerajaan
 berusaha untuk menyemai dan memupuk semangat perpaduan kebangsaan di
 kalangan rakyat. Dengan itu media kerajaan yakni radio dan televisyen dikehendaki
 mencerminkan keharmonian rakyat, menghindarkan dari isu-isu sensitif supaya
 merangsang semangat untuk bersatu padu di kalangan rakyat Malaysia.
 Dalam tahun 1969 juga tv Malaysia berpindah dari studio sementara di Jalan
 Ampang untuk menetap di Kompleks Penyiaran Angkasapuri di Bukit Putera, Kuala
 Lumpur, iaitu pada 6 November 1969. Sebulan sebelum itu, pada 11 Oktober 1969
 kedua-dua Jabatan Televisyen Malaysia dan Jabatan Radio Malaysia disatukan
 sebagai Jabatan Penyiaran yang dikenali umum sebagai RTM. Setelah berpindah ke
 Angkasapuri, pada 17 November 1969, Rangkaian kedua tv Malaysia pula
 dilancarkan.
 Memandangkan perkembangan-perkembangan di atas, tahun 1969 menjadi
 titik pemisah antara dua zaman penyiaran televisyen. Dengan demikian drama tv
 juga dipengaruhi perkembangan baru ini mulai tahun 1969. Jadi perkembangan
 peringkat pertama drama tv adalah perkembangan atau penerbitan drama tv
 sebelum tahun 1969.

Secara automatik penerbitan dalam tahun-tahun selepas 1969 menjadi
 perkembangan tahap kedua. Dalam jangka waktu ini kita dapati tv Malaysia telah
 mempunyai pengkalan tersendiri. Rangkaian siaran juga sudah bertambah;
 rangkaian kedua untuk semenanjung Malaysia dan Rangkaian Ketiga untuk Sabah
 dan Sarawak mulai 28 Disember 1971.
 Mulai tahun 1973 pula RTM telah merombak seluruh organisasi penyiaran
 dengan memulakan perkhidmatan yang selaras bagi radio-televisyen. Dengan itu
 organisasi penyiaran dibahagikan kepada beberapa bahagian yang disebut
 Bahagian Persembahan, Bahagian Hiburan, Bahagian Drama, Bahagian Hal-Ehwal
 Awam dan lain-lain lagi. Bahagian Drama Televisyen mempunyai seorang ketua,
 seorang pengelola yang merupakan penerbit kanan dan beberapa penerbit lain untuk
 membantu dlaam penerbitan drama. Dalam tahun 1977, seorang penyunting skrip
 telah dilantik. Mulai pertengahan 1983, Bahagian Drama telah berpindah ke pejabat
 sendiri di Bangunan Persekutuan, Jalan Sultan, Petaling Jaya.
 Pada 28 Disember 1978, RTM memulakan penyiaran waarna. Pada peringkat
 mula bahan-bahan rancangan yang diimport, warta berita dan rancangan liputan
 peristiwa tempatan telah disiarkan penuh warna. Serentak dengan itu, masyarakat
 umumnya telah menukar set monokrom di rumah dengan set-set baru yang dapat
 memancarkan siaran warna-warni. Pemilikan set warna semakin senang dicapai
 dengan penurunan harga hasil dari pengecualian cukai import mulai Belanjawan
 1980. Penjual-penjual set televisyen warna pula telah memperkenalkan jualan
 secara sewa-beli. Semua faktor ini membuat pemilikan set warna meningkat dalam
 jangka masa yang pendek.
 Dengan demikian penonton mengkehendaki siaran tv disiarkan secara 100%
 warna. Disebabkan kekurangan kemudahan di Studio 1 Angkasapuri yang digunakan
 untuk rakaman drama, lalu drama-drama DMI telah dusahakan secara monokrom
 sehingga pertengahan 1983. Percubaan mula untuk menyiarkan drama tv penuh
 warna dibuat dalam tahun 1979 lagi, iaitu dengan drama khas “Menuju Utara” karya
 Syed Alwi terbitan Aziz Abas. Ini kemudiannya diikuti oleh beberapa buah drama
 khas dalam siri panggung RTM.

Oleh itu, tahun 1980-an merupakan tahap ketiga dalam perkembangan
 penyiaran drama tv kerana dalam masa inilah drama tv telah memulakan langkah ke
 alam penuh warna. Sambil itu dalam penantian untuk satu peralihan yang
 menyeluruh drama mingguan telah cuba memperbaiki mutu keseluruhannya sebagai
 mengatasi siaran yang masih dalam hitam putih.
 Secara umumnya dapatlah dikatakan tahap pertama sehingga 1969 ,eupakan
 tahap percubaan, iaitu satu tahap untuk ‘mengadakan’ sahaja. Tahap kedua adalah
 tahap drama berperanan terutamanya dari aspek sosiobudaya masyarakat dan
 negara. Sedangkan tahap ketiga, iaitu tahap mutakhir yang menyiarkan drama
 berwarna.
 Drama melayu semenjak zaman bangsawan telah hidup subur di pentas.
 Pentas menjadi media kepada para penggemar drama, di situlah mereka berkumpul
 untuk menikmati persembahan dari pelakon-pelakon yang hidup bergerak di
 hadapan mereka. Sepanjang perkembangan drama pentas telah berlaku beberapa
 perubahan pada corak drama yang dipersembahkan. Daripada bentuk yang amat
 mementingkan bentuk spectacular seperti bangsawan, ianya melangkah ke drama
 bercorak realistic dan naturalistic yang terdapat pada purbawara dan citrawara.
 Keadaan itu kemudiannya berubah kepada zaman percubaan di mana para penggiat
 drama pentas atau kini disebut sebagai teater meminjam beberapa elemen
 surrealisme dan absurdisme dari barat. Sehingga kini zaman percubaan itu belum
 berakhir.
 Drama melayu khususnya yang bercorak sandirwara; purbawara dan
 citrawara juga dipersembahkan dalam media yang lebih luar penerimaannya iaitu
 media elektronik radio dan televisyen. Kedua-dua corak drama ini adalah sangat
 sesuai untuk siaran yang meluas kepada setiap lapisan masyarakat. Corak drama ini
 senang diterima dan sering pula disebut sebagai drama masyarakat kerana
 memaparkan permasalahan suka duka masyarakat. Pendek kata anggota
 masyarakat dapat merasakan dirinya terlibat dalam drama radio atau drama tv yang
 dipersembahkan.

Dari segi penerbitan pada asasnya tidak banyak perbezaan antara ketiga-tiga
 bentuk drama ini. Masing-masing menuntut disiplin yang kuat. Penggunaan skrip,
 penghayatan cerita dan watak, latihan yang konsisten dan perancangan gerak, ruang
 dan masa merupakan perkara-perkara yang wajib. Perbezaan mungkin terdapat
 pada pemilihan latar atau setting. Perancanan dari segi setting haruslah sesuai
 dengan bentuk drama itu sendiri. Bagi drama pentas yang terbatas ruang geraknya,
 settingnya juga perlu terancang rapi dan terbatas juga. Drama radio tidak perlu
 memerlukan setting visual; cukuplan sekadar menggunakan kesan bunyi yang
 menimbulkan mood cerita. Namun penggunaan kesan bunyi pun perlu dirancang
 dengan baik supaya mood yang hendak ditimbulkan itu betul-betul tercapai.
 Penerbitan drama tv pula merupakan satu disiplin yang tersendiri, iaitu
 penerbitan VTR (Video Tape Recorder). Namun begitu elemen-elemen dan disiplin
 yang sama digunakan bagi drama pentas dan drama radio juga digunakan pada
 penerbitan drama tv. Keperluan kepada skrip, disiplin lakonan, latihan dan
 perancangan ruang dan waktu tetap ada. Kesemuanya harus disesuaikan dengan
 sumber yang ada yakni kewangan, peralatan, tenaga kerja dan kemahiran. Mungkin
 latar visual tidak terbatas kerana lensa kamera dapat ‘menangkap’ sebanyak
 mungkin panorama namun latar yang bergantung kepada studio tetap terbatas.
 Kecukupan ruang studio harus dipertimbangkan. Pendek kata, ketiga-tiga bentuk
 drama Melayu ini; pentas, radio dan televisyen mempunyai kelebihan dan
 kekurangan tersendiri. Itu sudah semestinya pada apa jua bahan pun. Yang penting
 bagi dipertimbangkan dan diperbincangkan ialah peranan yang dimainkan kepda
 masyarakat yang mendokonginya.
 2.6 Penerbitan Drama Televisyen
 Penerbitan awal drama tv diselenggera di studio sementara tv Malaysia. Iaitu
 di Dewan Tunku Abdul Rahman, Jalan Ampang, Kuala Lumpur. Di studio inilah
 Televisyen Malaysia berpengkalan untuk beberapa lama sehingga berpindah ke
 pengkalan tetapnya di kompleks penyiaran Angkasapuri yang terletak di Bukit
 Putera, Lebuh Raya Persekutuan, Kuala Lumpur. Antara kedudukan studio terdahulu
 dengan kedudukan studio sekarang banyak mempengaruhi penerbitan drama tv.

Pada peringkat awal, semasa penyiaran televisyen di Malaysia masih di
 peringkat percubaan, kemudahan VTR belum lagi digunakan dengan jayanya.
 Persembahan drama tv disiarkan secara langsung (live) dari studio. Oleh sebab itu
 terdapat kesilapan-kesilapan berlaku semasa persembahan yang boleh disaksikan
 oleh penonton, seperti kesalahan penuturan dialog dan sebagainya. Keadaan ini
 tidak ubah seperti menyaksikan satu lakonan pentas. Cuma dalam hal ini gerak laku
 yang terus-menerus itu dipancarkan dari kaca televisyen.
 Studio sementara di Jalan Ampang, Kuala Lumpur itu juga adalah tehad
 ruangnya. Hampir kesemua rancangan-rancangan harian Televisyen Malaysia pada
 masa itu dipancarkan di situ. Oleh itu penerbitan drama yang mengambil masa yang
 panjang serta persediaan yang rumit tidaklah dapat dilakukan selalu. Selain daripada
 itu Televisyen Malaysia juga menghadapi masalah kekurangan skrip dan kakitangan
 mahir dalam penerbitan drama. Walaubagaimanapun Televisyen Malaysia tetap juga
 mengusahakan penerbitan drama kerana ianya dirasakan sebagai satu sumbangan
 kepada perkembangan drama melayu moden.
 Penerbitan drama pada masa itu adalah agak terbatas. Ini jelas daripada
 Laporan Timbalan Pengarah Televisyen Malaysia, Raja Iskandar di mana antara lain
 beliau meminta supaya pada penulis menyumbang skrip drama untuk televisyen.
 Sambil itu beliau juga mengenakan syarat seperti tidak boleh mengandungi banyak
 set, kerana membina set yang banyak akan menelan belanja yang besar. Beliau juga
 mengakui yang kamera untuk penggambaran luaran tidak banyak. Syarat
 selanjutnya ialah supaya jumlah pelakon tidak terlalu ramai.
 Jadi drama tv peringkat permulaan adalah banyak terkongkong oleh
 kekurangan teknikal. Walaupun sistem VTR telah mula digunakan pada pertengahan
 tahun 1965. Keterbatasan ruangan studio masih menjadi masalah. Keadaan ini
 berterusan sehingga tahun 1969. Dalam masa itu Televisyen Malaysia
 berkesempatan menerbitkan tidak kurang 75 buah drama dalam masa 6 tahun dari
 tahun 1964 sehinggalah pertengahan tahun 1969. Selepas berpindah ke Kompleks
 Angkasapuri, penerbitan drama tv mendapat galakan yang lebih. Jumlah kakitangan
 dan juga peralatan telah bertambah.

